
Et l'è cinq hâore dâo né quand Iè 25 persene que sant vegnâte,

pouant se reinmodâ po l'ottô. Lo ciè l'è tot nâi, lo veint no reçai
quand l'è que no sein defro l'hôtè.

Lo segrètèro de l'A VAP : Pierro Portset de assebin
Lo Premi à Robert dâo Iè.

AMICALA DAI PATOISAN DE SAVEGNI, FOREL et einveron

Tenâbllia statutéra

Prî de soissanta meimbro sant vegnu le deçando 7 de ma
1992 à Savegni, ai z'Alpè, po renomma lo comitâ "in corpore"
quemeint diant, dinse que lo presideint Fanfouet Lambelet de Pouâidâo.
L'ant dzoû onna menuta ein rassovenî de doû z'ami qu'ant sobrâ âo
quemincemeint de l'annaie : Monsu René Chevalley et Madame Nelly
Genton. Dein son rappoo lo presideint l'a conta yô Iè patoisan Tant
ètâ tsantâ et recita dâi poésî ein patois tot dâo long de l'annaie, ai
tenâblliè de vîlyo et dein Iè pèrotse. Du lo quemincemeint de l'hivè,
dècoute Iè z'ècoûlè de patois que se tignant decé et delé, lâi a on
"cotterd" que s'è einmandzî po recordâ lo dèvesâ et la lectoûra. On
yâdzo à Forî, on coup ai Coullâiè etc. Lo yâdzo que vin cein sarà à

Tserdena lo demîcro 18 de ma 1992 à 14 h. L'è lo riére syndico de
Tserdena, M. Berney qu'a z'u l'idé d'eimbantsî l'affére. Tandu
l'eimpartyà famelyîre n'ein oyu dâi bî tsant, dâi galése poésî et pu
assebin quauque gouguenette po cein que recafâ et recafalâ l'è destra
po la santa. Aprì Iè bon quegnu dâi quatrèhâorè tsacon a modâ po
l'ottô avoué 'nna bin galésa musica dein la tîta, clliaque dâo vîlyo
dèvesâ dâi z'anchan.

M.-L. G.

